ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 11-Ի N 1514-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	N
	Առարկության, առաջարկության
հեղինակը, գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Փոփոխություններ

	1.
	ՀՀ ֆինանսների նախարարություն, գրության թիվ 01/11-1/1638-2021, 2021-02-10
	Առաջարկություններ և դիտողություններ չկան:


	---
	---

	2.
	ՀՀ առողջապահության նախարարություն, գրության թիվ ԱԱ/04/2231-2021, 2021-02-13
	Ամբողջ աշխարհում կորոնավիրուսային հիվանդությամբ (COVID-19) պայմանավորված համաճարակային իրավիճակը դեռևս մնում է լարված: Չնայած, որ ներկայում Հայաստանի Հանրապետությունում արձանագրվում է կորոնավիրուսային հիվանդության (COVID-19) դեպքերի թվի նվազում, վարակի վերարտադրության ցուցանիշը հունվարի 30-ից աճել է՝ 0.59-ից հասնելով մինչև 0.95, հետևաբար մեծացել է վարակի տարածման վտանգը: 
Ելնելով վերը շարադրվածից՝ հայտնում եմ, որ Առողջապահության նախարարությունը դեռևս նպատակահարմար չի համարում ուժը կորցրած ճանաչել ՀՀ կառավարության 2020 թվականի սեպտեմբերի 11-ի «Կորոնավիրուսային հիվանդությամբ (COVID-19) պայմանավորված կարանտին սահմանելու մասին» 
N 1514-Ն որոշմամբ հաստատված հավելվածի 15-րդ կետը, քանի որ քրեակատարողական հիմնարկներում տեսակցությունների թույլատրումը կմեծացնի վարակի ներբերման և տարածման ռիսկը այդ հիմնարկներում: 

Միաժամանակ հայտնում եմ, որ ամսական վերլուծությունների արդյունքում ստացված տվյալների հիման վրա, ելնելով համաճարակային իրավիճակից` կվերանայվի սահամանափակումները մեղմացնելու, մասնավորապես՝ Ձեր կողմից բարձրացված հարցը:  

	Ընդունվել է ի գիտություն:
	Հարկ է նկատի ունենալ այն, որ ազատությունից զրկված անձանց տեսակցությունների սահմանափակումը արդեն իսկ 4 ամիս է, ինչ շարունակվում է: Հարկ է նշել, որ ՀՀ կառավարության 2020 թվականի հոկտեմբերի 29-ի թիվ N 1743-Ն որոշման ընդունման պահի համեմատ, երբ սահմանափակվեցին ազատությունից զրկված անձանց հետ տեսակցությունները, ներկայումս առկա է համավարակի հաստատված դեպքերի նվազող դինամիկա:

Անդրադառնալով համավարակի պայմաններում ազատությունից զրկված անձանց նկատմամբ վերաբերմունքի սկզբունքներին՝ միջազգային կառույցներն ընդգծում են, որ կանխարգելիչ միջոցները չպետք է հանգեցնեն ազատությունից զրկված անձանց նկատմամբ անմարդկային կամ նվաստացնող վերաբերմունքի:
Այսպես, Բանտային և ուղղիչ ծառայությունների եվրոպական կազմակերպությունը 2020 թվականի հուլիսի 24-ի երրորդ ակնարկում
 դրական է համարել այն փոփոխությունը, որ կարճատև տեսակցությունները ընտանիքի անդամների հետ վերսկսվում են շատ պետություններում, ինչ վերաբերում է սահմանափակումներին (տեսակցությունից առաջ այցելուների առողջության ստուգում, տեսակցության սենյակի հարմարեցում, հիգիենայի և պաշտպանական միջոցներ, հեռավորություն պահպանելու կարգավորումներ, տեսակցության տևողության և քանակի սահմանափակում), դրանք հիմնականում շարունակում են կիրառվել: Շատ բանտային ծառայություններ, ինչպես նաև անչափահաս ազատազրկվածների դպրոցները նախապատվություն են տալիս ազատությունից զրկվածի ընտանիքի անմիջական անդամների հետ տեսակցությանը: Ավելին, երեխաներ ունեցող ազատությունից զրկված անձանց սովորաբար տրամադրվում են ավելի շատ տեսակցություններ, քան տեսակցությունների նորմալ սահմանաչափն է: Այն պետություններում, որտեղ յուրաքանչյուր տեսակցությանը թույլատրվում է մեկ այցելուի մասնակցություն, բացառություն է սահմանված երեխաների համար, ովքեր կարող են այցելել չափահաս անձի ուղեկցությամբ:

Կազմակերպությունն իր չորրորդ ակնարկում (2020 թվականի նոյեմբերի 16)
 արձանագրել է, որ պետությունների մեծամասնությունն ամռանը վերսկսված տեսակցություններն իրականացրել է անվտանգության պահանջների պահպանմամբ: Մասնավորապես, չի թույլատրվել ֆիզիկական շփում՝ տեսակցության կողմերի միջև պահպանելով անհրաժեշտ սոցիալական հեռավորություն կամ ապակյա էկրաններ տեղադրելու միջոցով: Հոկտեմբեր ամսին պետություններում շարունակել են իրականացվել անձնական տեսակցություններ՝ անհրաժեշտ սանիտարական միջոցների համաձայն:

ՄԱԿ-ի Թմրամիջոցների և հանցագործության դեմ պայքարի գրասենյակը
, անդրադառնալով առողջապահական նպատակով իրականացվող սահմանափակումներին, ընդգծել է, որ սահմանափակող և կանխարգելիչ միջոցառումների ձեռնարկումը պետք է համահունչ լինի ՄԱԿ-ի Ազատազրկվածների հետ վարվեցողության նվազագույն ստանդարտ կանոններում (Նելսոն Մանդելայի կանոններ) ընդգծված երաշխիքներին, որոնք, ի թիվս ազատությունից զրկվածների մեկուսացումը որպես բացառիկ միջոց կիրառելու, դրա տևողության սահմանափակման, ներառում են նաև պահանջն առ այն, որ պետք է ձեռնպահ մնալ ընտանիքի հետ կապը կասեցնելու որոշումներից: Որևէ դեպքում COVID-19 համավարակի պայմաններում քրեակատարողական հաստատություններում կիրառվող միջոցառումները չպետք է հանգեցնեն անմարդկային կամ նվաստացնող վերաբերմունքի:
Այսպիսով, համավարակի դեմ պայքարի և ազատությունից զրկված անձանց իրավունքների ապահովման  հավասարակշռման հրամայականով պայմանավորված՝ առաջադեմ միջազգային փորձը վկայում է, որ տեսակցությունների բացարձակ և շարունակական արգելքը չի կարող ընդունելի լինել. այս տրամաբանությամբ տարբեր երկրների քրեակատարողական համակարգերը մշակել են արտաքին աշխարհի հետ կապի ապահովման այլընտրանքային լրացուցիչ միջոցներ, համավարակային իրավիճակին համարժեք փոփոխել սահմանափակումների ծավալը՝ հատկապես ուշադրություն դարձնելով երեխաների հետ տեսակցության իրավունքի երաշխավորմանը:
Վերոգրյալի հաշվառմամբ՝ անհրաժեշտ է քայլեր ձեռնարկել ազատությունից զրկված անձանց՝ ընտանիքի և արտաքին աշխարհի հետ կապի պահպանման իրավունքի պատշաճ իրացումն ապահովելու ուղղությամբ՝ մշակելով նոր կորոնավիրուսային վարակի պայմաններում արտաքին աշխարհի հետ կապի պահպանման մեխանիզմների և դրանց այլընտրանքների գործադրման հնարավորություններ:


� Տե՛ս Բանտային և ուղղիչ ծառայությունների եվրոպական կազմակերպության՝ COVID-19 ճգնաժամին Եվրոպական բանտային ծառայությունների արձագանքի վերաբերյալ 2020 թվականի հուլիսի 24-ի երրորդ ակնարկը, հասանելի է �HYPERLINK "https://www.europris.org/wp-content/uploads/2020/08/202007_Europris_Overview-COVID-Commissioner-Reynders-update-July.pdf"�https://www.europris.org/wp-content/uploads/2020/08/202007_Europris_Overview-COVID-Commissioner-Reynders-update-July.pdf� հղումով:


� Տե՛ս Բանտային և ուղղիչ ծառայությունների եվրոպական կազմակերպության՝ COVID-19 ճգնաժամին Եվրոպական բանտային ծառայությունների արձագանքի վերաբերյալ 2020 թվականի նոյեմբերի 16-ի չորրորդ ակնարկը, հասանելի է �HYPERLINK "https://www.europris.org/wp-content/uploads/2020/12/Overview-COVID-Commissioner-Reynders-update-November.pdf"�https://www.europris.org/wp-content/uploads/2020/12/Overview-COVID-Commissioner-Reynders-update-November.pdf� հղումով:


� Տե՛ս ՄԱԿ-ի Թմրամիջոցների և հանցագործության դեմ պայքարի գրասենյակի 2020 թվականի մարտի 31-ի «COVID-19 համավարակին արձագանքն ու պատրաստվածությունը բանտերում» վերտառությամբ դիրքորոշումը, հասանելի է �HYPERLINK "https://www.unodc.org/documents/justice-and-prison-reform/COVID-19/20-02110_Position_paper_EN.pdf"�https://www.unodc.org/documents/justice-and-prison-reform/COVID-19/20-02110_Position_paper_EN.pdf� հղումով:

